Үз-үзләрен реализацияләү шартларының берсе буларак, фәнни-тикшеренү эшчәнлеге
(Яр Чаллы шәһәре МАГББУ “47 нче кадетлар мәктәбе”нең 
1нче квалификацион категорияле татар теле һәм әдәбияты укытучысы Арсланова Әзһәрия Рафис кызының 
УФО эшчәнлеген оештыру тәҗрибәсеннән)
“Кошлар тумый канатсыз. Кеше тумый талантсыз”, - диелә татар халык мәкалендә. Чыннан да, һәр кешедә нинди дә булса бер шөгыльгә сәләт булмый калмый.Тик аны ачыклый, таба белергә һәм үстерергә генә кирәк.

Шуның өчен без, татар теле укытучылары, дәрес вакытында да, дәрестән тыш та укучыларның сәләтләрен ачарга, үстерергә ярдәм итәргә тырышабыз.
Башлангыч сыйныфларда өйрәнгәннәрне нигез итеп, урта сыйныфларда укучыларның эшчәнлекләре хикәя төзеп язулар, диалог, хикәягә план төзү, хатлар, мәкаләләр язу, сүзлекләр белэн эш, әдәби геройларга характеристикалар бирү кебек эш төрләре белән катлауландырыла. Ә инде югары сыйныфларда бәяләмә, мәкалә, характеристика, конспект, доклад, тэзислар язу, чыгышлар ясау, интервьюлар алу, конференцияләр, семинарлар үткәрү, рефератлар яклау була. Шулай итеп, без укучыларның төрледән – төрле эш төрләре аша милләтебезне, мәдәниятебезне, тарихыбызны, әдәбиятыбызны, кызыксынып, хөрмәт итеп үстерүен, киләчәк буыннарга тапшыруларын өмет итәбез. Шушы эш төрләре аша укучылар үзләре кызыксынган һәм сәләтенә туры килгән түгәрәктә, факультатив, электив курсларда, студияләрдә, оешмаларда шөгыльләнәләр.
Безнең Яр Чаллы шәһәренең МАГББУ “47нче кадетлар мәктәбе”ндә дә төрледән-төрле оешмалар, түгәрәкләр эшли. Хәзерге вакытта мәктәбебездә эшләүче татар теле һәм әдәбияты буенча укучыларның фәнни оешмасы турында әйтеп үтәсем килә. Бу оешма иҗади эшчәнлеккә тартылган, белемнәрен камилләштерергә теләгән, интеллектын үстерергә омтылган югары сыйныф укучыларын берләштерә. “Фән дуслары” исемендәге оешмабыз 4нче елын эшли. Фәнни тикшеренү юнәлешендә шәһәр, республика күләмендә бераз гына уңышларыбыз да бар. Инде 2 нче ел оешмабыз түгәрәк булып эшли. Аны түгәрәк итеп оештырырга мәктәбебез директоры Марсель Юрий улы Мөхәммәдиев һәм директор урынбасары Нәҗипова Зөлфия Равил кызы ярдәм итте. Түгәрәккә атнасына 4 сәгать хисабыннан 15 укучы йөри. Алар – 10-11нче сыйныф укучылары. Түгәрәкнең үз программасы, тематик планы, максат һәм бурычлары, көтелгән нәтиҗәләре, бәяләү чаралары бар.
“Фән дуслары”ның җитәкчесе буларак, фәнни-тикшеренү эшләрен, ягъни рефератлар язарга, темалар сайларга, материаллар тупларга, максат-бурычлар куярга, нәтиҗәләр ясарга өйрәтәм. Хезмәтләрен түгәрәк эчендә, оешмалар арасында яклаганнан соң, шәһәргә яисә республика күләменә чыгарабыз. Докладлар, рефератлар, чыгышлар әзерләү күп хезмәт һәм күп вакыт сорый.
Укучыларның фәнни оешмасы эшчәнлеге болар белән генә дә бетми. Укучылар традицион формадагы сәләтле балалар катнашкан олимпиадаларда, конкурсларда катнашып, тагын да югарырак уңышларга ирешәләр, иҗадилыкка якынаялар. Шуңа күрә барлык чараларда да катнашып, халкыбызның әдәбиятына, мәдәниятенә, сәнгатенә якынайтып, белемнәрен тирәнәйтүне күз алдында тотып эшләргә тырышам. Укучылыр белән эшләүнең төрле эш формаларын кулланам. 
1) Индивидуаль (доклад, чыгыш, реферат, фәнни хезмәтләрнең темаларын, әдәбият исемлеген сайларга ярдәм итәм, консультацияләр үткәрәм, киңәшләр бирәм, һ.б.ш.) 
2) Төркемләп (тикшерү проектлары күп мәгълүмат таләп иткәндә). Масса-күләм (фәнни хезмәткәрләр, галимнәр, укытучылар белән предмет атналыклары, олимпиадалар, семинар, конференцияләр һ.б.ш.). 
Төп максатым:

- укучыларны фәнни-тикшеренү эшчәнлегенә тарту

- иҗади сәләтләрен үстерү

- иҗади эзләнүләр һәм эшләү процессында аналитик һәм тәнкыйди фикерләр формалаштыру

- профессия сайлауга булышлык итү

- эшчәнлекләрендә системалылык һәм максатка омтылучанлык сыйфатларын үстерергә ярдәм итү

- алынган нәтиҗәләренә һәм максатларның үтәлүенә карап, үз шәхесен расларга булышу.

Бу эшчәнлек киләчәктә дә перспективалы эш формасы булып тора дип уйлыйм мин. Чөнки укучылар үзләренең эш нәтиҗәләре белән мәктәптә, шәһәр һәм республика конференцияләрендә дә уртаклашалар. Мәсәлән, Арсланова Айсылу һәм Сибгатуллин Рамил Казанда “Сәләт” лагеренда булдылар. Фәнни-тикшеренү юнәлешендә генә дә бик күп уңышларыбыз бар: 2006-2007нче елларда “Чакматаш” балалар иҗат үзәгендә үткәрелгән укучыларның фәнни-гамәли конференциясендә 1нче урынны 11нче э сыйныфы укучысы Зәйнуллина Миләүшә алган иде. Шул ук укучы Болгар шәһәрендә “Татарстанда меценатлык һәм хәйрия эшенең тарихы” дигән республика фестивалендә 2 нче урынны алып кайтты. 2007-2008 нче елда “Яңа гасыр ерак тарихлардан алып чыкты халкым хәтерен” исемле фәнни-гамәли конференциясендә Нигъмәтуллин Илдар 2 нче урынны яулады. 2007-2008 нче елда “Болгар илем – гүзәл җирем” дигән 4 турда үткән региональ фәнни-гамәли коференциядә Садыйкова Гүзәл 1 нче урын, Әхмәрова Гүзәл 2 нче урын, Зәкиев Динар 2 нче урын, Исрафилова Әлфия 3нче урынны алды.
Татар теле һәм әдәбияты буенча үткәрелгән шәһәр күләмендәге олимпиадаларда Әхмәрова Гүзәл 2нче урын , Арсланова Айсылу 3нче урын, Садыйкова Гүзәл 4нче урын, Сибгатуллин Рамил 6нчы урын, Зәкиев Динар 6нчы урын, Сафина Альбина 8нче урыннарга ия булдылар. Садыйкова Гүзәл һәм Әхмәрова Гүзәл республика күләмендә катнашачаклар.

“Без булдырабыз!” темасы астында үткәрелгән сочинениеләр конкурсында Сибгатуллин Рамил һәм Нәгыймова Резидә катнашып призерлар булдылар.
2006-2007, 2007-2008 нче уку елларында “Татарстан дигән Ватаным бар, татар дигән бөек халкым бар” конкурсында катнашкан Сибгатуллин Рамил һәм Садыйкова Гүзәл финалга чыктылар. Бу уку елында да Садыйкова Гүзәл катнаша. Шулай ук “Татарстанның шигырь бәйләме” конкурсында катнашкан Сибгатуллин Рамилнең үзе иҗат иткән шигыре күпләрнең күңеленә хуш килде. Садыйкова Гүзәл дә бу конкурста катнашырга теләк белдерде.

Укучыларның фәнни оешмасы “Фән дуслары” исемен йөртә. Киләчәктә дә бу укучылар фәнебезнең дуслары булсыннар, ә оешмабыз эшчәнлеге киләчәктә дә үссен, чәчәк атсын, ләкин шиңмәсен, корымасын иде. Ә корымасын өчен, укучыларыбыз булып торсын. Алар ”сулар сибеп, карап, иркәләп” торсыннар.
